
CANLLAW ARFER AR GYFER DEFNYDDIO/CWBLHAU TEMPLED CRONOLEG BDPRhCBM
Mae’n rhaid i’r templed cronoleg hwn gael ei ddefnyddio gan bob gweithiwr proffesiynol sy’n ymwneud â phlant a theuluoedd sy’n derbyn gwasanaethau statudol ac a all hefyd fod yn destun cynlluniau amddiffyn plant.

Mae nifer o Adolygiadau Arfer Plant wedi nodi sawl achos pan na chafodd templed cronoleg ei ddefnyddio wrth weithio gyda phlant a theuluoedd.  Mae hyn wedi arwain at golli cyfleoedd i rannu gwybodaeth a diffyg ymwybyddiaeth ymhlith asiantaethau amrywiol o wybodaeth hanfodol sydd wedi arwain at bwyslais neu ymyriad gwahanol gyda’r plentyn/teulu.

Mae’n rhaid i BOB gweithiwr proffesiynol ddefnyddio’r templed cronoleg hwn i gofnodi gwybodaeth nodedig a’i gyflwyno i’r fforwm perthnasol lle caiff ei gynnwys ei drafod a’i ystyried yn unol â sefyllfa’r plentyn/teulu. Cyfrifoldeb y gweithiwr unigol fydd cynnal y templed cronoleg a’i gyflwyno yn y gwahanol gyfarfodydd adolygu.

Mae’n rhaid i gadeiryddion y cyfarfodydd hyn sicrhau bod ystyried y cronolegau’n cael ei gynnwys ar agendâu presennol a bod holl drafodaethau’r cyfarfodydd hyn ac unrhyw gamau gweithredu y bydd eu hangen ar ôl rhannu’r cronolegau’n cael eu cofnodi.

Gall y fath wybodaeth i’w chynnwys yn y gronoleg amrywio gan ddibynnu ar yr asiantaeth rydych yn ei chynrychioli; fodd bynnag, bydd yn bwysig cynnwys digwyddiadau sylweddol megis ymweliadau cartref; PPNs; cyswllt â phlentyn/teulu; gwybodaeth o ffynonellau eraill.  Nid oes modd rhoi rhestr hollgynhwysfawr o’r hyn y dylid ei gynnwys; dylai’r sylfaen fod i’r gronoleg gynrychioli cyfraniad asiantaethau er mwyn ystyried hyn gyda chyfranogiad asiantaethau eraill.

Bydd BDPRhCBM yn cynnal archwiliad blynyddol o’r defnydd ar y cronolegau hyn a chaiff ei ganfyddiadau eu dosbarthu trwy eich cynrychiolydd bwrdd diogelu.



CRONOLEG DIGWYDDIADAU/GWYBODAETH SYLWEDDOL

· Cyfrifoldeb yr asiantaethau unigol yw cynnal eu cronolegau a’u cyflwyno i’w hystyried mewn cynadleddau amddiffyn plant; grwpiau craidd; cyfarfodydd adolygu gofal a chymorth; Adolygiadau Plant sy’n Derbyn Gofal; Adolygiadau Mabwysiadu.

· Mae’n rhaid i gadeiryddion y cyfarfodydd sicrhau bod y cronolegau hyn yn cael eu hystyried a’u trafod yn y fforymau perthnasol a’u hanfon fel rhan o unrhyw gofnodion

